
ACORDO da Presidencia da Axencia Galega de Desenvolvemento Rural, polo que se modifica o 
catálogo parcial do estudo de viabilidade do polígono agroforestal de iniciativa pública de 
Oímbra. 
 
Procedemento: Aprobación de polígonos agroforestais de iniciativa pública. 
Expediente: PA-21-01 
 
ANTECEDENTES. 
1.  Por acordo do 15 de novembro de 2021 da Presidencia da Axencia Galega de 
Desenvolvemento Rural, CVE xq0vQQzL91, iniciouse o procedemento de aprobación para o 
desenvolvemento do polígono agroforestal de iniciativa pública de Oímbra (DOG núm. 247, do 
27 de decembro de 2021). 
2.  No citado Acordo dispúxose que o prazo para elaborar o estudio de viabilidade é de 3 
meses. 
3.  O 8 de febreiro de 2022 (xustificante de envío do Sistema Único de Rexistro nº 
2022/245440) remitiuse o estudo de viabilidade, con CVE VpE0dbcrR1, 6i2dfLpwe1, 
MgdU5kIf68, á persoa titular da Dirección Xeral da Agader para a súa aprobación. 
4. Por acordo do 8 de febreiro de 2022 da Dirección Xeral da Axencia Galega de 
Desenvolvemento Rural, CVE PNlB9JsUD6, aprobouse o citado estudo de viabilidade. 
5. Polo decreto 33/2022, do 3 de marzo, declarouse de utilidade pública e interese social 
o polígono agroforestal de Oímbra (DOG núm. 55, do 21 de marzo de 2022). 
6. Por acordo do 3 de maio de 2022 da Dirección Xeral da Axencia Galega de 
Desenvolvemento Rural, CVE sW8F4Vb8GZB4, iniciouse o procedemento para a redacción e 
aprobación do proxecto básico e dos pregos de condicións que rexan o procedemento  de 
concorrencia do polígono agroforestal. 
7. Con data 18 de xullo de 2022 declarouse un lume forestal nas parroquias de Videferre, 
Rabal e San Cibrao no termo municipal de Oímbra que afectou á superficie do polígono 
agroforestal de Oímbra. 
8. En agosto de 2022 realizouse unha “Valoración de la severidad del fuego en el polígono 
agroforestal de Oímbra (Ourense), afectado por un incendio en julio de 2022” polos 
investigadores da Universidade de Santiago de Compostela D. Agustín Merino e Dna. Patricia 
M. Rodríguez González. 
9. Entre os meses de novembro e decembro de 2022 fixéronse traballos de recuperación, 
que, seguindo as recomendacións do informe dos expertos da Universidade, consistiron 
basicamente na trituración dos restos de vexetación que quedaron despois do lume forestal. 
10. O 11 de maio de 2023, CVE uLKvdkH22bM1, emitiuse proposta para a modificación do 
catálogo parcial do estudo de viabilidade do polígono agroforestal de iniciativa pública de 
Oímbra. 
 
CONSIDERACIÓNS LEGAIS E TÉCNICAS. 
1.  O artigo 84.2 da Lei 11/2021, do 14 de maio, de recuperación da terra agraria de Galicia 
dispón que unha vez completado o estudo de viabilidade, de ser favorable, remitirase á 
persoa titular da dirección da Agader para a súa aprobación. 

2.  De conformidade co apartado 12. Conclusión do estudo de viabilidade, o estudo 
realizado polos servizos técnicos da Agader resulta favorable a que se leve a cabo o 
desenvolvemento do polígono agroforestal e á declaración de utilidade pública e interese 
social do mesmo prevista no artigo 85 da Lei 11/2021, do 14 de maio, de recuperación da terra 
agraria de Galicia. 
3.  Tras o lume forestal ocorrido no ámbito do proxecto de polígono agroforestal de 
Oímbra no ano 2022 e unha vez rematados os traballos de recuperación de terras, xunto co 
informe dos expertos da Universidade e os traballos técnicos de revisión do parcelario do 
polígono agroforestal, cóntase con máis e mellor información técnica do ámbito do polígono, 
o que permite facer unha mellor análise e axuste na definición dos usos e actividades 
admisibles. Por esta razón é preciso modificar o catálogo parcial aprobado no estudo de 
viabilidade do polígono agroforestal. 
4. Deberase ter en conta o establecido no artigo 84.1.c) da Lei 11/2021, do 14 de maio, de 
recuperación da terra agraria de Galicia no que se faculta á modificación do catálogo parcial 
5.  Os orixinais e as copias electrónicas dos documentos que se sinalan con CVE pódense 
verificar e descargar de xeito electrónico en https://sede.xunta.gal/cve . 
6.  Competencia. 
O órgano competente para a aprobación do estudo de viabilidade do polígono agroforestal é 
a persoa titular da Dirección da Axencia Galega de Desenvolvemento Rural, de acordo co 
artigo 84.4 da Lei 11/2021, do 14 de maio, de recuperación da terra agraria de Galicia. 
O órgano competente para acordar o inicio dos trámites precisos para a redacción do 
proxecto básico do polígono agroforestal é a persoa titular da Dirección da Axencia Galega 
de Desenvolvemento Rural, de acordo co artigo 86 da Lei 11/2021, do 14 de maio, de 
recuperación da terra agraria de Galicia.  
O órgano competente para a aprobación do proxecto básico do polígono agroforestal é a 
persoa que exerza  a Presidencia da Axencia Galega de Desenvolvemento Rural por proposta 
da persoa que exerza a Dirección da citada Axencia, de acordo co artigo 94 da Lei 11/2021, do 
14 de maio, de recuperación da terra agraria de Galicia. 
 
 
Por todo o exposto, acordo: 
 
Modificar o Anexo I: catálogo parcial de usos do estudo de viabilidade do Polígono 
Agroforestal de Oímbra, aprobado o 8 de febreiro de 2022 (CVE MgdU5kIf68), substituíndoo 
por un novo catálogo parcial de usos con CVE PLuB23zZ2HF6. 
 
Santiago de Compostela, data da sinatura electrónica 
O presidente 
José González Vázquez 

